
ᐱᖃᓗᔭᐃᑦ ᐊᖏᓂᖏᓐᓄᑦ ᐳᑦᑕᓛᕈᓐᓇᖃᑦᑕᕐᓂᖏᑦ ᐊᒻᒪᓗ ᐳᔪᕐᓗᐃᑦ 
ᖃᐅᔨᓴᖅᑕᐅᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᖁᑦᑎᒃᑐᖓᓂ 

ᖃᐅᔨᓴᐃᓂᕐᒧᑦ ᓚᐃᓴᓐᓯ# 0102209N-M 
 

ᑏᕕᑦ ᐴᔾᔨᔅ, ᔭᐃᒪᓯ ᓯᖕ, ᐊᒻᒪᓗ ᔭᔅᓚᓐ ᐳᐊᔪᐊ ᑲᓇᑕᓕᒫᒥ ᓄᓇᓂᒃ ᖃᐅᔨᓴᐃᕝᕕᖕᒥᖔᖅᑐᑦ 
 
ᐱᒋᐊᕈᑎᖓ 

ᐱᓕᕆᐊᖑᔪᖅ ᑕᒪᑐᒨᓇ ᖃᐅᔨᓴᐃᓂᖅ ᑲᔪᓯᑎᑦᑎᒋᐊᕐᓂᕐᒧᑦ ᖃᓄᖅ ᐊᑯᓂᐅᑎᒋᔪᖅ ᐱᖃᓗᔭᐃᑦ 

ᐊᖏᓂᖏᓐᓄᑦ ᐳᑦᑕᓛᕈᓐᓇᓕᖃᑦᑕᕐᒪᖔᑕ ᐊᒻᒪᓗ ᐳᔪᕐᓗᐃᑦ ᖃᐅᔨᓴᖅᑕᐅᓂᖏᓐᓄᑦ Devon-ᒥ, Melville-ᒥ, 

Meighen-ᒥ ᐊᒻᒪᓗ Agassiz-ᒥ (ᓇᓗᓇᐃᔭᐅᑎ 1).  ᐱᓕᕆᐊᖑᓚᐅᕐᒥᔪᖅ ᐃᓕᓯᓂᖅ ᑕᒻᒪᕇᒃᑯᑎᓂᒃ ᓯᑕᒪᓄᑦ 

ᐱᖃᓗᔭᕐᓄᑦ Devin-ᒥ ᓇᓗᓇᐃᔭᐃᓂᕐᒧᑦ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᔪᒃᑯᑦ ᖃᓄᖅ ᐊᔾᔨᒌᖏᓐᓂᖃᓕᖅᐸᖕᒪᖔᑦ 

ᑰᖕᓂᖃᖅᑎᓪᓗᒋᑦ ᑕᒪᒃᑯᐊ ᐱᖃᓗᔭᐃᑦ. ᐱᓕᕆᐊᖑᔪᒪᔪᑦ 2010-ᒥ ᑕᐃᒪᓐᓇᑎᑐᕐᓚᐅᔪᑦ 2009−ᑎᑐᑦ, 

ᑕᐃᑉᑯᐊᑦᑕᐃᓐᓇᐅᓪᓗᑎᒃ ᓄᓇᐃᑦ  ᐳᓚᕋᖅᑕᐅᓚᐅᖅᑐᑦ ᓚᐃᓴᓐᓯᒃᑯᑦ # 0102209N-M−ᑯᑦ. 

 

ᐱᖃᓗᔭᐃᑦ ᐊᖏᓂᖏᓐᓄᑦ ᐳᑦᑕᓛᖃᑦᑕᕐᓂᖏᓐᓄᑦ 

ᑕᒪᕐᒥᒃ ᐊᖏᓂᖏᓐᓄᑦ ᐳᑦᑕᓛᕈᓐᓇᕐᓂᖏᓐᓄᑦ ᐆᒃᑐᕋᐅᑏᑦ Melville-ᒥ, Meighen-ᒥ, Agassiz-ᒥ ᐊᒻᒪᓗ 

Devon-ᒥ ᐱᖃᓗᔭᐃᑦ ᐊᒻᒪᓗ ᐊᐅᔪᐃᑦᑐᕐᒥ ᐱᖃᓗᔭᖅ ᐱᔭᐅᑦᑎᐊᓚᐅᖅᑐᑦ. ᑐᑭᓯᒋᐊᕈᑎᒃᓴᑦ ᑲᑎᑕᐅᔪᑦ 2009−ᒥ 

(ᓇᐃᓪᓕᒋᐊᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐅᑎᒥ 1-ᒥ) ᐊᖏᓂᖏᓐᓄᑦ ᓇᓗᓇᐃᔭᖅᑕᐅᓯᒪᔪᑦ ᓴᑉᑕᒻᐸᕆ 

2008−ᒧᑦ. ᓯᓚᒨᖓᔪᑦ ᑎᑎᕋᖅᓯᒪᔪᑦ ᖃᕆᑕᐅᔭᖏᓐᓂᖔᖅᑐᑦ ᓯᓚᓕᕆᔨᒃᑯᑎᒍᑦ ᐱᖃᓗᔭᓅᖓᔪᑦ ᑲᑎᑕᐅᓚᐅᖅᑐᑦ 

ᖃᕆᑕᐅᔭᒃᑯᑦ ᐊᒻᒪᓗ ᐃᓕᔭᐅᒃᑲᓐᓂᖅᖢᑎᒃ ᑲᑎᑕᐅᔪᓐᓇᖁᑉᓗᒋᑦ ᖃᕆᑕᐅᔭᓕᕆᔾᔪᑏᑦ 2009/10 ᐅᑭᐅᖓᓄᑦ.  

ᐅᑉᓗᒥᒧᑦ ᐋᖅᑭᒋᐊᖅᓯᓂᐊᕐᓗᓂ ᓯᓚᓕᕆᔾᔪᑎᓂᒃ Sverdrup ᐱᖃᓗᔭᕐᒧᑦ, Devon ᐱᖃᓗᔭᕐᒧᓪᓗ 

ᐃᓕᓯᔭᕆᐊᖃᕐᓂᐊᖅᑐᑦ ᐊᔾᔨᓕᐅᕈᑎᒥᒃ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒧᑦ ᐊᑕᔪᒥᒃ ᓇᓗᓇᐃᔭᐃᔾᔪᑎᒥᒃ. ᑕᒪᒃᑯᐊ 

ᐱᖁᑏᑦ ᒫᓐᓇᐅᔪᒧᑦ ᓇᓗᓇᐃᔭᐃᔾᔪᑎᖃᕋᔭᖅᑐᑦ ᐊᔾᔨᓂᒃ ᐊᒻᒪᓗ ᓯᓚᒧᑦ ᓇᓗᓇᐃᔭᐅᑎᓂᒃ ᑕᐃᑲᓐᖓᑦ 

ᐱᓕᕆᕝᕕᖕᒥ, ᖃᐅᔨᓴᕈᑕᐅᑦᑎᐊᕈᓐᓇᖁᑉᓗᒋᑦ ᖃᓄᖅ ᐊᑦᑐᐊᔾᔪᑎᖕᒪᖔᑕ ᓯᑯ ᐊᐅᒃᐸᓪᓕᐊᓂᖏᑦ ᐊᒻᒪᓗ ᓯᓚᐅᑉ 

ᐅᖁᕐᓂᖓᓄᑦ ᓂᒡᓕᓇᕐᓂᖓᓄᓪᓗ ᐊᐅᔭᒃᑯᑦ. ᖃᐅᔨᔭᐅᓯᒪᔪᑦ ᐅᑉᓗᒥᒧᑦ ᐃᓗᓕᖃᖅᑐᑦ  ᐊᐅᔭᒃᑯᒡᒎᖅ 2009−ᒥ 

ᐅᖁᕐᓂᖅᓴᐅᕌᕐᔪᓚᐅᖅᑐᖅ 16-ᖑᔪᓂᒃ ᐅᑭᐅᓂᒃ ᓯᓚᐅᑉ ᖃᓄᐃᓐᓂᕆᖃᑦᑕᖅᓯᒪᔭᖏᑦ ᐆᒃᑑᑎᒋᓪᓗᒋᑦ ᐊᒻᒪᓗ 

8−ᒋᔭᖓᒍᑦ ᖁᑦᑎᖕᓂᖅᐹᖑᔪᖅ ᓯᑯᐃᕈᑎᕙᓪᓕᐊᓂᖓᓄᑦ ᖃᐅᔨᓴᕈᑕᐅᑎᓪᓗᒋᑦ 40−ᓂᒃ ᐊᕐᕌᒍᓂᒃ ᑕᐃᑲᓂ 

ᖃᓄᐃᓐᓂᕆᓕᖅᑕᖏᓐᓄᑦ. 

 

 



 

 

 

 

ᓇᓗᓇᐃᔭᐅᑎ 1. 

 

ᖃᐅᔨᓴᐃᓂᖅ ᐳᔪᕐᓗᖕᒥ  

~17 ᒦᑕᒥᒃ ᐊᖏᓂᓕᒃ ᓯᑯ ᐱᔭᐅᓚᐅᖅᑐᖅ ᑕᐃᑲᓐᖓᑦ Agassiz-ᒥ ᓯᑯᒥ ᐊᒻᒪᓗ ᐅᑎᖅᑎᑕᐅᓪᓗᓂ ᑲᓇᑕᐅᑉ 

ᐱᖃᓗᔭᕐᓄᑦ ᖃᐅᔨᓴᐃᕝᕕᖓᓄᑦ ᐊᑐᕚᒥ ᖃᐅᔨᓴᐃᓂᕐᒧᑦ lead-ᑯᑦ, mercury-ᑯᑦ ᐊᒻᒪᓗ sulphates-ᑯᑦ. ᑕᒪᒃᑯᐊ 

ᑲᑎᑕᐅᓯᒪᔪᑦ ᐃᓚᒋᐊᕈᑕᐅᓂᐊᖅᑐᑦ ~60 ᐅᑭᐅᓄᑦ ᖃᐅᔨᓴᕈᑕᐅᓯᒪᔪᓄᑦ ᓯᓚᒃᑯᑦ ᐅᓗᕆᐊᓇᖅᑐᖃᕋᔭᖅᑐᒃᑯᑦ 

ᖃᐅᔨᓴᕈᑕᐅᔪᒃᑯᑦ ᖃᐅᔨᓴᐃᕝᕕᐅᔪᒃᑯᑦ ᐅᓗᕆᐊᓇᖅᑐᖃᕆᔭᐅᓇᓱᒋᔪᒃᑯᑦ ᐅᑭᐅᖅᑕᖅᑑᑉ ᖁᑦᑎᒃᑐᒥᐅᖓᓂ 

ᐱᖃᓗᔭᒃᑯᑦ. 

  

ᐊᔾᔨᒌᖏᑦᑑᑕᐅᖃᑦᑕᕐᓂᖏᑦ ᑰᒃᑐᑦ ᐱᖃᓗᔭᒃᑯᑦ DEVON ᓯᑯᖃᕐᕕᖓᓂ 

ᐱᖃᑕᐅᓪᓗᒍ ᑮᓇᐅᔭᖅᓕᖅᑐᖅᑕᐅᓯᒪᔪᒃᑯᑦ ᑲᓇᑕᒥ ᓯᓚᒧᑦ ᑎᒥᖁᑎᒋᔭᐅᔪᒃᑯᑦ ᓄᓇᕐᔪᐊᑉ 

ᖃᐅᔨᓴᖅᑕᐅᓂᖓ ᐊᒻᒪᓗ ᐱᕙᓪᓕᐊᑎᑕᐅᓂᖓᓄᑦ ᖃᓄᐃᓕᐅᕈᑕᐅᔪᒃᑯᑦ, ᓯᑕᒪᑦ ᑕᒻᒪᕇᒃᑯᑏᑦ ᐃᓕᔭᐅᓚᐅᖅᑐᑦ 

Sverdrup-ᑯᑦ, North Croker Bay-ᑯᑦ, South Croker Bay-ᑯᑦ, ᐊᒻᒪᓗ Devon ᓂᒋᐊᑕ ᐱᖓᖕᓇᖓᓂ 

ᐱᖃᓗᔭᒃᑯᑦ. ᑕᒻᒪᕇᒃᑯᑏᑦ ᐋᖅᑭᒃᓱᖅᑕᐅᓚᐅᖅᑐᑦ ᑲᑎᑦᑎᔪᒪᓪᓗᑎᒃ ᐱᑕᖃᕋᔭᖅᑐᓂᒃ ᐅᑉᓗᑕᒫᒃᑯᑦ, ᓇᓗᓇᐃᔭᐅᑎᓂᒃ 

ᑲᑎᑦᑎᔪᓐᓇᖁᑉᓗᑕ ᓯᑯᒃᑯᑦ ᐅᑭᐅᓗᒃᑖᒃᑯᑦ. ᐱᔭᐅᑎᓪᓗᒋᑦ 2010-ᒥ, ᑕᒪᒃᑯᐊ ᑐᑭᓯᒋᐊᕈᑎᒃᓴᑦ 

ᐊᑐᐃᓐᓇᐅᑎᑦᑎᓂᐊᖅᑐᑦ ᖃᐅᔨᓴᖅᑕᐅᓯᒪᔪᓂᒃ ᐱᖃᓗᔭᒃᑯᑦ ᑲᑎᑕᐅᓯᒪᔪᒃᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ Radarsat-2-

ᑯᑦ, TerraSar-X-ᑯᑦ ᐊᒻᒪᓗ ALOS-ᑯᑦ, ᐊᒻᒪᓗ ᐱᐅᓯᕚᓪᓕᖅᑎᑦᑎᓂᐊᖅᑐᖅ ᓇᓚᐅᑦᑖᖅᓯᒪᔭᑦᑎᓐᓄᑦ 

ᐊᐅᒃᐸᓪᓕᐊᓂᒃᑯᑦ ᐱᖃᓗᔭᒃᑯᑦ. 

 

 

                                                    ᐊᑯᓂᐅᔪᒃᑯᑦ  ᑲᑎᖦᖢᒋᑦ ᐊᖏᑎᒋᓕᕐᓂᖏᑦ 

(Kg m-2) 

2008−ᒥ ᑲᑎᖦᖢᒋᑦ ᐊᖏᑎᒋᓕᕐᓂᖏᑦ  

(Kg m-2) 

Devon ᓯᑯᖃᕐᓂᖓ - NW                     -97                     -388 

Meighen ᓯᑯᖃᕐᓂᖓ                     -119                     -705 

Melville ᓯᑯᖃᕐᓂᖓ                     -208                     -905 

Agassiz ᓯᑯᖃᕐᓂᖓ                      -42                     -86 



 

 
 

 
 
  
 
 
 
 
 
 
 
 
 
 
 
 
 
 
 
 
 
 
 
 
 
 
 

 

ᓇᓗᓇᐃᔭᐅᑎ 1. ᓇᓃᓐᓂᖏᑦ 2009-ᒥ ᐱᖃᓗᔭᐃᑦ ᐊᒻᒪᓗ ᐳᔪᕐᓗᐃᑦ ᖃᐅᔨᓴᖅᑕᐅᕝᕕᖏᑦ ᐅᖅᓱᖅᑑᑉ 

ᕿᑭᖅᑕᖓᓂ. 

 


